
				এই পাতাটির মুদ্রণ সংশোধন করা প্রয়োজন। 
ు ఇఱ 8 ||
छनष्ठांब्र दिखांब्र cनषिब्रां श्रांब्रमिड इझेजांभ किखु ७धन कब्रिब्र! cकांम কাজের ক্ষেত্র প্রস্তুত করিলাম না বাহাতে উদ্বোধিত শক্তিকে সকলে সার্থক করিতে পারে। • কেবল উৎসাহই দিতে লাগিলাম কাজ দিলাম না। মানুষের মনের পক্ষে এমন অস্বাস্থ্যকর ব্যাপার আর কিছুই নাই। মনে করিলাম উৎসাহে মানুষকে নিৰ্ভীক করে এবং নির্ভীক হইলে মানুষ কৰ্ম্মের বাধাবিপত্তিকে লঙ্ঘন করিতে কুষ্ঠিত হয় না । কিন্তু এইরূপ লঙ্ঘন করিবার উত্তেজনাইত কৰ্ম্মসাধনের সর্বপ্রধান অঙ্গ নহে—স্থিরবুদ্ধি লইয়া বিচারের শক্তি, সংযত হইয়া গড়িয়া তুলিকার শক্তি, যে তাহার চেয়ে বড় । এই জন্যই মাতাল হইয়া মানুষ খুন করিতে পারে কিন্তু মাতাল হইয়া কেহ যুদ্ধ করিতে পারেনা। যুদ্ধের মধ্যে কিছু পরিমাণ মত্ততা নাই তাহ নহে কিন্তু অপ্রমত্ততাই প্রভু হইয়া তাহাকে চালিত করে । সেই স্থিরবুদ্ধি দূরদর্শী কৰ্ম্মোৎসাহী প্রভুকেই বর্তমান উত্তেজনার দিনে দেশ খুজিয়াছে, আহবান করিয়াছে, ভাগ্যহীন দেশের দৈন্তবশত র্তাহারত সাড়া পাওয়া যায় না। আমরা যাহার ছুটিয়া আসি কেবল মদের পাত্রে মদই ঢালি । এঞ্জিনে ষ্টিমের দমই বাড়াইতে থাকি। যখন প্রশ্ন ওঠে, পথ সমান করিয়া রেল বসাইবার আয়োজন কে করিবে তখন আমরা উত্তর করি এ সমস্ত নিতান্ত খুচরা কাজের হিসাব লইয়া মাথা বকাইবার প্রয়োজন নাই—সময় কালে আপনিই সমস্ত হইয়া যাইবে—মজুরদের কাজ মজুররাই করিবে কিন্তু আমরা যখন চালক তখন আমরা কেবল এঞ্জিনে দমই চড়াইতে
থাকিব । _r
এ পর্য্যন্ত যাহার সহিষ্ণুত রক্ষা করিতে পারিয়াছেন তাহারা হয় ত আমাকে এই প্রশ্ন জিজ্ঞাসা করিবেন, তবে কি বাংলাদেশের সর্বসাধারণের মধ্যে ষে উত্তেজনার উদ্রেক হইয়াছে তাহা হইতে কোনো শুভফল প্রত্যাশা করিবার নাই ?

